
Situaziun generala: La tendenza
da temporals crescha. 
Oz: En tut la Svizra detg sulegliv
e stitg. Mintgant nivel cumulus,
per part eir temporals locals, sur-
tut vers saira en muntogna. Tem-
peraturas maximalas var 33.
Cunfin da nulla grads sin
4300 meters. 
Prognosa: En il nord da
notg sin venderdi proba-
belmain temporals. Ven-
derdi aura variada, intginas pluvi-
das e temporals. Main chaud.
Sonda surtratg. Surtut al nord da
las Alps intginas pluvidas. Du-
mengia aura detg sulegliva. En il
sid venderdi surtratg, main chaud.
Sonda plaunet pli bel e per gron-
da part sulegliv e puspè pli chaud.

(lq) Las pendicularas grischu-
nas han fatg l’onn da gestiun
2004/05 damain svieuta. Il recav
da traffic da 220 milliuns francs
ed ils 99 milliuns francs entradas
da menaschis secundars corre-
spundan pressapauc a la media da
tschintsch onns. Malgrad ch’ins
haja pudì reducir levamain ils
custs saja il cash-flow sa diminuì
per 11 giu sin 88 milliuns. Quai

ha l’uniun tetgala da las pendicu-
laras dal Grischun communitgà.
Las sperditas las pli grondas 
han las pendicularas dal Gri-
schun central gì. Legreivel è tenor 
l’uniun tetgala la reducziun dals
tschains sin l’agen capital. La
quota d’atgna finaziaziun è sa
meglierada en la media per dus
pertschient, ils debits èn sa redu-
cids.

Damain svieuta 
per las pendicularas

Ina buna 
stagiun per
ina societad
na vul betg dir
che tuttas èn
satisfatgas. 

J. MENOLFI

(lq) A l’administraziun chan-
tunala d’impostas esi succedì
in sbagl: Ella ha tramess mar-
di radund 10000 disposiziuns
faussas da la taglia anticipa-
da. Auter che lavur supplemen-
tara na stoppian ils pertutgads
temair nagins donns, com-
munitgescha l’administraziun
chantunala d’impostas a Cuira.

Las 10 000 disposiziuns en du-
monda cuntegnian ina faussa
adressa da  restituziun, ils paja-
ments succedian dentant ils
proxims dis a la gista adressa,
renda l’administraziun d’im-
postas attent. Ils pertutgads
possian uschia controllar svelt
sch’els hajan retschavì correct la
taglia anticipada. 

Millis evacuads en il Vallais
KEYSTONE

Sa concentrar sin l’agid umanitar
■ (anr/ld) En ina sesida extra-
ordinaria è il cussegl federal
s’occupà cun il conflict en il
Proxim Orient. Facit: La Svizra
duai sa concentrar sin l’agid
umanitar. Ella na furnescha na-
ginas armas a las partidas in-
volvadas en il conflict. Actual-
main fan ils commembers dal
cussegl federal vacanzas. Ma els
sajan vegnì informads regular-
main davart la situaziun en il
Proxim Orient, ha confermà Mi-
cheline Calmy-Rey, la scheffa dal
Departament federal d’affars ex-
teriurs a chaschun d’ina confe-
renza da las medias. Ier è sa reunì
il cussegl federal in corpore ad
ina conferenza extraordinaria.
Cusseglier federal Joseph Deiss,
che sa chatta actualmain en
l’ospital pervia d’in problem da
las ischias, è stà collià telefonica-
main cun ses collegas. Sco quai
che Calmy-Rey ha declerà, ha il

cussegl federal manà ina discus-
siun fitg intensiva davart la situa-
ziun en il Proxim Orient. El de-
plorescha profundamain l’actua-
la tragedia umana en questa re-
giun da conflict. 

5 miu. per la Crusch cotschna
Il cussegl federal va d’accord cun
la politica che la Svizra ha perse-
quità fin uss. El na vul betg s’oc-
cupar cun la problematica davart
il caracter giuridic da la guerra
tranter Israel ed il Libanon u la
dumonda da la neutralitad. Sur-
londer datti divers parairis. Las
activitads da noss pajais duain sa
concentrar sin l’agid umanitar.
Quest vul il cussegl federal rin-
forzar cun 5 milliuns francs sup-
plenentars en favur da la Crusch
cotschna. Ils experts che la Sviz-
ra ha tramess en ils lieus da con-
flict duain examinar la situaziun
e rapportar surlonder. Sin funda-

ment da lur constataziuns vul la
regenza alura decider davart ulte-
riuras acziuns.

En sia orientaziun da pressa
ha Calmy-Rey era puntuà ch’il
cussegl federal haja prendì conu-
schientscha cun satisfacziun da
la buna lavur prestada da ses de-
partament. 875 persunas han ils
responsabels gidà a bandunar il
Libanon. 

Il cussegl federal s’engascha vi-
navant en favur d’ina schliaziun di-
plomatica dal conflict en il rom da
las activitads da las Naziuns Uni-
das. El persequitescha cun gronda
attenziun co la situaziun sa svilup-
pescha en l’Orient. Davart mesiras
adequatas – ch’in stadi neutral po
prender en mira – vegn el a deci-
der en il dretg mument. Sco quai
che Calmy-Rey ha confermà sin
dumondas da schurnalists, na fur-
nescha la Svizra naginas armas a las
partidas involvadas en il conflict.

Rumantsch en il logo
■ (anr/vi) Igl è ina pitschna
chaussa, e tuttina èsi dapli che
quai che bleras autras firmas
svizras fan: Mobility resguarda
en ses logo il rumantsch. «Nus
essan ina organisaziun svizra, ed
igl da bell’entschatta stà cler che
nus faschain noss logo en las lin-
guas naziunalas», di Monika Piro-
vino, la pledadra da Mobility. L’or-
ganisaziun saja staziunada en l’en-
tira Svizra, e perquai resguardian
ins tuttas quatter linguas. 

Per la communicaziun e sin la

pagina d’internet dovra Mobility
dentant sulet il tudestg ed il fran-
zos. 

Indesch staziuns 
en il Grischun

Mobility è la pli gronda organi-
saziun da car-sharing en Svizra.
En radund milli citads e visch-
nancas metta ella a disposiziun
autos da differents tips a ses
commembers. Mobility è ina co-
operativa, ma la purschida da
Mobility po era vegnir utilisada

da persunas che n’èn betg com-
membras.

En il Grischun posseda Mobi-
lity 25 autos ch’èn staziunads en
suandants lieus: Bever, Claustra,
Cuira, Domat, Landquart, Same-
dan, Schiers, Scuol, San Murez-
zan, Tavau e Tusaun. Da pre-
schent è in Grischun a la testa da
l’organisaziun. Giatgen Fontana
è president dal cussegl admini-
strativ. El abita a Salouf e lavura
sco cussegliader d’interpresas en
l’entira Svizra. 

L’englais dominescha. Tuttina èn tuttas quatter linguas integradas. FOTO C. CADRUVI

OZ

Vermindert Tempo 80 
tatsächlich die 
Ozonbelastung?

Bündner beweisen 
Zahlungsmoral

SO e BT pon ins cumprar al kiosk

berivo
Textfeld
     La Quotidiana 27-07-2006, p. 16 




